
ደግታት፡ዛንታ ሃለቃ ተወልደመድህን ገብሩ፣ካብ ለሰ-ሪቑ 

=======////======////======////======= ቀዳማይ ክፋል 

   ክቡራንን ክቡራትን፡ኣብ ጉዳይ ታሪኽን ኣጸሓሕፋ ታሪኽን ኣብ ሙሉእ ዓለም ብዙሕ ሰሓቦን ጉቶቶን ክረኣይ ንቡር መስርሕ ኮይኑ 

ኣሎ።ኣብ ሳልሳይ ዓለም ድማ ዝበኣሰ ዝገብሮ ጉዳያትን ነጥብታትን ኣሎዉ ኢዮም።ርዱኣት ድማ እመስለኒ።ብዝዀነ ታሪኽ ኣብ ዓውደ-

ታሪኽ እናወፈሩ፣ብፍላጥን ብዘይፍላጥን፡ዘበላሽውን ዝዕልሱን ኣካላትን ባእታታትን ኣሎዉ ኢዮም፤ብኣንጻሩ ድማ ሒደት “ሪም-

የረማርም!”-ከም ዚበሃል ኮይንዎም ነቲ ዝተዓለሰን ዝተዓየነን ኰነ ዝተሓመሰ ታሪኽ ናብ ንቡር ወይ ናብ ቅኑዕ ሣውያ ከምጽኡ ሒለት 

ዝብሉ ወከፋት እውን ኣሎዉ ኢዮም።ሓቂ፡ከቢድ ዋጋን መስዋእትን ዘኽፍል ረዚን ተግባረ-ሕልናዊ ዕዮ ኢዩ። 

  ስለዚ፡ዂሉ ዝምልከቶ ኣእጃሙ ከበርክትን ሓላፍነትን ክዋጻእን ለበዋ ረደይቲ ርትዕን ፍትሕን’ዩ እብል።ሃለቃ ተወልደመድህን ገብሩ 

ብሓቂ እንታይ እንታይ እዮም ዓሚሞም፧ ካብ መዓስ ናብ መዓስ ኢዮም ኣብ መስርሕ ምትርጓም መጽሃፍ ቅዱስ ናብ ትግርኛ ተሳቲፎም፧ 

ኣብ ምምስራት ቤት ትምህርቲ ንግሥተ ሳባ ይኹን ቅድሚኡ ዝነበረ፡ኣበርክትኦም እንታይ ይመስል ነበረ፧ ኣብ ማይ-ምሻም ኸ ግደኦም 

እንታይ ኢዩ ነይሩ፧ብሓፈሻ ብእሩይ-ቁፅር ግደን ኣበርክቶን ሃለቃ ተወልደመድህን ገብሩ ንዉልድ-ወለዶ ብሓላፍነት መንፈስ ምእካብን 

ምጽሓፍን ንጽባሕ ዘይበሃል ዉጅ ኲሉ ዝምልከቶ ወከፍ ወይ ኣካል’ዩ ዚብል ምሕጽንታ ኣለኒ። 

   በሉ’ምበኣር፡ኣብ ጉዳይ ሃለቃ ተወልደመድህን ሓፂር ዳህሳስ ክገብር ከለኹ፡ኣብ ማሕበራዊ መራኽቦታትን መፍተል ሓበሬታ 

ዘማእረርክዎ ናባኹም ከቕርቦ ክፍትን ኢየ።መድረኽ ተዝርከብ ክንደይ ፅቡቕ ምነበረ ነይሩ’ዩ እዚ ካብ ዘይኰነ ግን “ኣይትሰከፍ፡ዘለካ 

ተወከፍ!”-ብኣበዋት ከም ዝበሃል ዘዘለና ክንውከፍ ክንቕሰብ ኢና። 

  ኣብ መርበብ-ሓበሬታ ገንሸል (www.Genshel.com)-ኦርቶደክሳዊት ቤተ-ክርስትያን ኤርትራ 

ከም ትውኽል ዝሕብር ሓበሬታ ዘለዋ ኣብ ጉዳይ ምትርጓም መጽሓፍ ቅዱስ ኣድሂባን ምስናይ 

ታሪኽ ኣብ ትገልጸሉ መእተዊ ጽሑፋታ እዚ ዝስዕብ ጽሒፋ ትርኸብ ኢያ። 

  “ክቡራት ኣቦታተይን ኣዴታተይን ኣኅዋተይን ኣኃተይን ነበብቲ እዚ ጽሑፍ፡ ዕላማ ጽሑፈይ ካብ 

ስሕተት ተሓሊና፡ብድፍረት`ውን ኣብ ልዕሊ ቃል-ኣምላኽ ኣእዳውና ከይነልዕል`ሞ ጥፍኣት ኣብ 

ምድርና ከም ውሒዝ ከይፈስስ ንምልባው እዩ።ናብ ድኅረ ባይታዊ ታሪኽ ምትርጓም መጽሓፍ 

ቅዱስ ቅሩብ ክመልሰኩም ደስ ይብለኒ።ካብቶም ኣብ ምትርጓም መጽሓፍ ቅዱስ ትግርኛ 

ብቐዳምነት ዝስርዑ ዝነበሩ፡አለቃ ተወልደመድኅን ገብሩ እዮም።  

  እዞም ኣቦ እዚኦም ከኣ ኣብ ኦርቶዶክሳዊት ቤተክርስቲያን ፍሉጥ ዝነበሩ፡ብኽእለት ቋንቋ ትግርኛ 

ኾነ ካልኦት ቋንቋታት`ውን ብሱል ዝነበሩ’ዮም።ኣብ ምትርጓም መጽሓፍ-ቅዱስ ትግርኛ (ሓድሽ-ኪዳን) ኸኣ ዓቢ እጃም ዘበርከቱ 

ወንጌላዊ ኣቦ እዮም።  

   መጽሓፍ ቅዱስ ትግርኛ(ሓድሽ-ኪዳን) ዝትርጉሙ ዝነበሩ ኣባላት መበቆላዊ ቋንቋ ሓድሽ ኪዳን ዝኾነ ግሪኽ ብዝግባእ ዝኽእሉን 

ከምኡ`ውን ተወሰኽቲ ቋንቋታት ከም ግእዝ፣አምሓርኛ፣ዕብራይስጥ፣ስውዲሽ ዝመልኩ ምንባሮም ታሪኽ ይነግረና።ቋንቋ ግሪክ መሠረት 

ገይሩ ብብዙኅ ጻዕርን ድኻምን ዝተተርጎመ መጽሓፍ ብምዃኑ ኸኣ ሎሚ እኳ ክሳዕ ንግረም ይገብረና ኣሎ።ናይ መጀመርታ መጽሓፍ 

ሓድሽ ኪዳን ትግርኛ ብ1909 ዓ/ም እዩ ተሓቲሙ።ካብዚ ዘመን`ዚ ጀሚርና ክሳዕ ዘለናዮ ዘመን እንተቖጸርና ኸኣ ናይ ኣስታት 100 

ዓመታት ዕድመ ገይሩ ኣሎ።ንዘመኑ ብዝጥዕም መልክዕ ከኣ ብመርሒነት ማኅበር መጽሓፍ ቅዱስ ከኣ መሠረታዊ ናይ ግሪኽ ጽሑፍ 

ከይሓደገ ወለዶታት ክርድእዎ ብዝኽእሉ ተሓቲሙ ናብ ሕዝብና በጺሑ እዩ። 

   ኣብ መእተዊ ናይቲ ብ1990 ዓ.ም ዝተሓትመ መጽሓፍ ቅዱስ ከምዚ ዚብል ቃል ሰፊሩ ኣሎ። “በዝን ከምዝን ከኣ ማኅበር መጽሓፍ 
ቅዱስ፡ንመጽሓፍ ቅዱስ ሰባት ብዚርድእዎ ቛንቋ ኣተርጒሙ ወይ ኣመኃይሹ ንምቕራብ ዕላማኡ ስለ ዝኾነ ተገዲሱ፡በቈጻጽራ ጎርጎርዮስ 
ብ1982ዓ.ም ኣብ ኤርትራ ንዘለዋ ኣብያተ ክርስቲያንን ነዚ ሎሚ ናይ ማኅበር መጽሓፍ ቅዱስ ቦርድ ኮይኑ ዘሎን፡ነዚ ወለዶ እዚ 
ብዚርድኦ ኣገላልጻ ጌርካ መጽሓፍ ቅዱስ ቀሪብካ ናብ ቃል ኣምላኽ ንምዕዳም ኣየናይ ይኃይሽ፧ሓድሽ ትርጒምዶ ወይ ከም ብሓድሽ 
ምምኅያሽ ብዚብል ሓሳቦም ኪገልጹን ተርጐምቲ ኺመዝዙን ጸውዐ። 

   እቲ ሽዑ ዝነበረ ጨንፈር ማኅበር መጽሓፍ ቅዱስ ድማ ምስ ኣብያተ ክርስቲያን ተመያይጡ፡ እቲ ብወንጌላዊት ቤተ ክርስቲያን 
ዝተተርጐመ መጽሓፍ ቅዱስ ብኅብረት ኣብያተ ክርስቲያን ተመኃይሹ ኺቐርብ መረጸ።በዚ መሠረት እቲ ዚድለ ምቅርራባትን 
ንተርጐምቲ ትምህርትን ምስ ተዋህበ ብ10 ኅዳር 1985ዓ.ም ከኣ ዕዮ ሓድሽ ኪዳን ተጀመረ።ናይዚ ዕዮ`ዚ ቐንዲ ናይ ትርጒም 

ኣማኸርቲ፡ብኅቡራት ማኅበር መጽሓፍ ቅዱስ ዝተመዘዙ፡ቋንቋ ዕብራትስጥን ግሪኽን ኣጽፊፎም ዚፈልጡ ሊቃውንቲ ነበርዎ።መዝነት 
እዞም ሊቃውንቲ እዚኣቶም ነቲ ዝተተርጐመ ወይ ዝተመኃየሸ መጽሓፍ ቅዱስ፡ ካብቲ ሓሳብ ግሪኽን ዕብራይስጥን ብስምዒት ተርጎምቲ 
ኸይልወጥ ወይ ካልእ ሓሳብ ከይውሰኾ 1. ትኽክል 2. ግልጺ 3. ልሙድ ኣዘራርባ ናይ ተቐባሊ ቛንቋ ምዃኑ መርሚርካ ምርግጋጽ 
ነበረ።” 

    

  እዛ ስእሊ እዚኣ፡ሃለቃ ተወልደመድህን ገብሩ፡ጥልያን ዘርኣዊ ጽልኢቱን ንሰማይ ኣብ 

ዝዓርገሉ ዝነበረ እዋንን ነዛ ‘ሎሚ’ ኢትዮጵያ ክወራ ኣብ ዝሸባሸበሉ ወቕቲ፡ናብ ዓዶም ምስ 

ኸዱ፡እቶም መታዓይይቶም ዕዮ ምትርጓም መጽሓፍ ቅዱስ እናሳለጡ ዘርእይ ኢዩ። 

  

 

 

   ኣብ ገጽ ማሕበራዊ መራኽቦ “ኣሰና ዓድዋ” ድማ እዚ ዝስዕብ ተጻሒፉ ይርኸብ’ዩ።-“#ዓድዋ_ምስ_ትምህርትን_ሃይማኖትን 

   ዓድዋ ካብ ቀደም ጀሚሩ ከም ማእኸል ዝተፈላለዩ ሃይማኖታትን እምነታትን ኮይኑ ፀኒሑ እዩ።ቅድሚ ክርስትና ዝነበረ ኦሪት ከም 

ዘሎ ኮይኑ ድሕሪ ክርስትና ብፍላይ ድሕሪ ምምፃእ እቶም ትሸዓቱ ቅዱሳን ከም ሓድ መውሃቢ ትምህርቲ ስብከተ ወንጀልን ሓደ 

ዝተቐደ ቦታን ክርኣይ ጀሚሩ እዩ።መጀመርታ ኣብቲ ሐዚ ዓዲ-ኣቡን እናተበሃለ ዝፍለጥ ተኣኪቦም ትምህርቲ ሃይማኖት የስተምህሩ ከም 

ዝነበሩ እዩ ዝንገረሎም እቶም ትስኣቱ ቅድሳን፤ደሓር እውን ተበቲኖም ዳርጋ ኩሎም ካብ ዙርያ ዓድዋ ኣይረሓቑን። 

 

  እዙይ ከም ዘሎ ኮይኑ ምስቲ ማእኸል ንግዲ ምዃን ተኣሳሲሩ፡ካብ ቀደም ጀሚሮም ብዙሓት ሙስሊም ዝነብርሉ ዝነበሩ ከባቢ’ዩ።ኣብ 

ሃገርና ብቲ ዝነበረ ባህላዊ ኣካይዳ እንኮ ርስቲ ዝነበሮም ሙስሊም እውን እቶም ኣብ እምባሰነይቲ-ዓደርጉድ ዘለዉ ሙስሊም እዮም።ኣብ 

ደሓር ካብ ኣውሮፓ ዝመፁ ዝነበሩ ከም ናይ ከኒሻ እንብሎም ሚሽናውያን እውን ኣብ ዓድዋ ቅድሚ ዝኾነ ከባቢ ክበሃል ብዝኽእል 

ክሰፍሩን ከስተምህሩን ክኢሎም እዮም። 

  ናይዞም ዝተፈላለዩ ሃይማኖታት ምህላው ምስ ትምህርቲ ቀጥታዊ ምትእስሳር ዘለዎ እዩ። 

ብቲ ሓደ ገፅ እቲ ባህላዊ ትምህርቲ እንብሎ ናይ ቤተ-ክህነት ትምህርቲ ብስፍሓት ይወሃብ ብምዃኑ፣ብቲ ካሊእ ገፅ ድማ እቶም 

ሚሺነሪታት ዘበናዊ ትምህርቲ ዘተኣታትዉ ብምንባሮም እዩ። 

 

  ብዚ ምስ ኣውሮፓ ርክብ ፈጢሮም ዘበናዊ ትምህርቲ ረኺቦም ናብ ዓድና ዘበናዊ ትምህርቲ ዘተኣታተዊ ተወለድቲ እዚ ከባቢ 

ብዙሓት እዮም። ኣብ ማይ ምሻም ዘበናዊ ትምህርቲ ዝጀመሩ ሃለቃ ተወልደ መድህን ገብሩ ብዙይ ዝጥቀሱ እዮም። ሃለቃ 

ተወልደመድህን ገብሩ ኣብ ኢትዮጵያ ናይ መጀመርታ ዘበናዊ ትምህርቲ ዝጀመሩ ተባሂሎም ዝፍለጡ እዮም (ንመጀመርታ ግዜ 

መፅሓፍ ቅዱስ ናብ ትግርኛ ዝተርጎሙ እውን እዮም)። 

 

  ቅድሚ ሃለቃ ተወልደመድህን ገብሩ ግን ኣብ ዓድዋ ዘበናዊ ትምህርቲ ዝጀመሩ ክልተ ኣሕዋት ነይሮም፤መርሻ ወርቀን ገብሩ ወርቀን 

ዝበሃሉ።ብ1800’ታት ወርቀ ዝበሃል ወዲ ዓድዋ ናብ ህንዲ ነጋዳይ ነይሩ።እዚ ሰብ ኣብ ህንዲ ብእንግሊዛውያን ዝወሃብ ዘበናዊ 

ትምህርቲ ረኡ ንደቁ ክመሃሩ ብ1829 ዓ/ም ናብ ቦምበይ ወሲድዎም። 

 

  ተማሂሮም ድማ ብ1842 ዓ/ም ተመሊሶም፤ሽዑ ኸዓ ኣብ ዓድዋ ዘበናዊ ትምህርቲ ጀሚሮም።1843 ዓም ስሩዕ ቤት ትምህርቲ 

ከፊቶም ምምሃር ምስትመሃር ዝቐፀሉ እንትኾን ኣብ ከይዲ ብዙሕ ፀገማት ኣጋጠምዎም ከምቲ ዝሓሰብዎ ኣይቀፀሉን። 

 

   መጀመርታ እቲ ህዝቢ ንቲ ዘበናዊ ትምህርቲ “ናይ ሰይጣን እዩ” ኢሉ ኣይተቐበሎን ነይሩ፤ከም ዘይትዕድልቲ ኮይኑ ድማ እቶም 

ተመሃሮ ብሕማም ፀለውታ ልሕስ ኢሎም፤ብድሕሪ እዙይ እቲ ህዝቢ ኣይበልና እንዶ ኢሉ ንቶም ሰባት ወቐሰይታ ምስ ኣብዘሐሎም 

እቲ መርሻ ዝበሃል ብፍላይ ደሓር ናብ ሃፀይ ቴድሮስ ከይዱ ዋና መማኸሪ ኮይኑ ከም ዝቐፀለ፤ ደሓር እውን ንሃፀይ ዮሃንስ ዋና 

ተርጓምን መማኸርን ኮይኑ ከም ዘገልገለ ፕሮፌሰር ባህሩ ዘውዴ “Pioneers of change in Ethiopia”- ኣብ ዝብል መፅሓፉ ገሊፅዎ 

ኣሎ። 

 

https://www.facebook.com/hashtag/%E1%8B%93%E1%8B%B5%E1%8B%8B_%E1%88%9D%E1%88%B5_%E1%89%B5%E1%88%9D%E1%88%85%E1%88%AD%E1%89%B5%E1%8A%95_%E1%88%83%E1%8B%AD%E1%88%9B%E1%8A%96%E1%89%B5%E1%8A%95?source=feed_text&epa=HASHTAG&__xts__%5B0%5D=68.ARAPmedCPFLlLN3lqC4qnndCDXUmlPZDh2Lk3UFJcQd5wsvy4P_4alAuhdtotmsdGVm-zeco0Q95XUVeWjzBp_3tndhMOMEEpi6p8rkN8yi_AkapCzLe2fVsF7284azzGFxc6yamuUw-GtmReAbk4AfHvPm9b5P7ZkPHMCS5hbtDVD1mFcWnW4QZ8achROg0ZQj_Uz5gtzl5ZGRmSDOAS8JiNavAeWjCVx3Avrdxkejf2pESS2A53f-X2Pnf0ZAC2EpcEwawinzZm0Upv4KmZ5kTYkJKJP0gQV0y3DEsUFvWKkxO0xu2zmQ-TVF2vpwiBbI&__tn__=%2ANK-R


3                                                                 ዕለት 26/11/2020 ዓ/ም/ፈ 

 

   ስለዚ፡ዘበናዊ ትምህርቲ ንፈላማ ግዜ ዝተጀመረ ኣብ ዓድዋ ብ1843 ዓ/ም እዩ ዝብል እንተዝተሓዝ።አዙይ ስለ ዝተቛረፀ ከመይ 

ገይርካ ይተሓዝ እንተተባሂሉ ድማ ኣብ መጀመርታ 1900ታት ዘበናዊ ተምህርቲ ዘምፅኡ ሃለቃ ተወልደመድህን ገብሩ ኣብ ከተማ 

ተቐውሞ ምስ ገጠሞም ናብ ዝተወለደሉ ከባቢ ማይምሻም ወሲዶም ከምህሩ ፀኒሖም፤ደሓር ብሃፀይ ሃይለስላሰ ድጋፍ ምስ ረኸቡ ድማ 

ተመሊሶም፡ ኣብ ከተማ ዓድዋ ምስ እኒ ጎበዜ ጉሹ ዝተበሃሉ ኣማዕቢሎም ቀፂለሙሉ፤ንሶም እካ ብዙሕ ሽግር ዘጋጠሞም እንተኾን እኒ 

ጎበዜ ጎሹ ግን እቲ ቤት ትምህርቲ ንግስተ ሳባ ኢሎም ከምቲ ሐዚ ዘለዎ ኮይኑ ከይተቛረፀ ክቕፅል ኣኽኢሎሞ እዮም።-(ብሚኒሊክ 

ተጀሚሩ ዝብል ኣይቅብሉን ክብል ደልየ እየ)።” 

   ብስም ብስራት ብዝብል ድማ እዛ ሓጻር ጽሕፍቲ ተጻሒፋ ምንባራ ሕያው ጽሑፍ ኢዩ። 

   “ኣቦና ሃለቃ ተወልደመድህን ገብሩ- "ቐንዴል ኣስኳላ" 

   መስራቲ ቤት ትምህርቲ "ማይምሻም" ዕዳጋ ዓርቢ እንዳባፃሕማ~5 ዙፋን~ወርዒ ፤ንፈለማ እዋን መፅሓፍ ቅዱስ ካብ ግእዝ ናብ 

ትግርኛ ዘተርጐሙ !!!”-ካብ Equatorial Paranoma ዝተርዓመ ምኳኑ ርዱእ እመስል’ዩ።ካልእ ድማ እዚ ዝስዕብ ብስም ዳግም 

ዉልደት ናብ ኣንበብቲ ቀሪቡ ምንባሩ ተዘኽሮ ትማሊ’ዩ። 

 

“Dagim Wuldet- ድማ ኣብ ጉዳይ ምትርጓም መጽሃፍ ቅዱስን ምምስራት ቤት ትምህርቲ ንግስተ ሳባ ግደ ኣሎዎም ቢሉ፣ንስምን 
ታሪኽን ሃለቃ ተወልደመድህን ገብሩ ብኸምዚ ኣገባብ ኣስፊርዎ ኣሎ።እቲ ብዕለት 27 ጥሪ 2007 ዓ/ም (January 27, 2015 · )፡ኣብ 

መራኸቢ ማሕበራዊ መራኸቢታት ዝጸሓፎ ድማ ነዚ ይመስል። 

 

  ንመጽሓፍ ቅዱስ ብትግርኛ ዝተርጎሙን ቤት ትምህርቲ ንግስተ ሳባ ዘጣየሹን በዓል ሓበን ሃለቃ ተወልደመድህን ገብሩ፡ ብኣንደበት 

ወዲ ወዶም ኣቶ ገብረ ኢየሱስ ጎርፉ ተወልደመድህን (G.E. Gorfu T.) 

መጽሓፍ ቅዱስ ምፍላጥ ሓዲሽ ሃይማኖት ኮይኑስ ድንቁርና ዝመልኦ ተቓውሞ ናይ ገሊኦም ኣቕሽሽቲ ፣ኣመሓደርቲ ትግራይ ነበርን 

ከይተሓስበ ህይወት ሃለቃ ተወልደመድህን ዝተበጀወ ኣዋጅ ኃይለስላሴን’ዩ።”-ብቋንቋ እንግሊዝኛ ድማ ነዚ ሓሳብ ኣስፊሩ ኣሎ። 

  “G. E. Gorfu says "I did my elementary schooling in Adwa and Asmara and attended High school in Evangelical 

College, Debre Zeit..... In June 1974, I left for England and studied electrical and electronics engineering at NELP, 

(North-East-London Polytechnic University). 

    There is so much that can be said about this towering Tigrean intellectual giant (Haleka Tewolde Medhin 

Gebru), that I don't even know where to start. In his youth, he went to Asmara for some medical treatment and 

came in contact with Swedish Missionaries there. He was already a well known scholar and priest of the Ethiopian 

Orthodox Church. Much has been written about him, and can be found in the annals of the Swedish Mission 

records in Stockholm, but suffice it to say that he was sent to Sweden for a few years, where he studied Hebrew 

and Swedish. On his return to Asmara, he was commissioned by the Swedish Mission to translate the Bible into 

Tigrigna. Soon, he gathered a staff of about a dozen scholars, and he led and directed them in the first translation 

of the Tigrigna Bible by comparing from several original bibles in Geez, Hebrew, Amharic and Swedish. 

   Shortly after that, Haleka Tewolde Medhin returned to Tigray and started the very first 'modern' school in 

Ethiopia, where he opened a school, gathered some children and started to teach them reading, writing, arithmetic, 

and the Bible, of course. Before that time, all education was the sole task of the Church, and this new venture put 

him in direct conflict, and competition with the Ethiopian Orthodox Church. For this 'crime,' and for associating 

with the Swedish Protestants, he was accused of being a heretic, arrested, tortured, and all his property confiscated 

on three consecutive times. 

    At the third time, for refusing to comply with the wishes of the authorities, Haleka Tewolde Medhin was 

sentenced to death. Twice, they took him to an infamous old warka tree in Adwa to be hanged, (a very common 

spot for hanging bandits, murderers, and criminals of similar caliber,) and twice he narrowly escaped death by 

miraculous coincidences. This was during the era when Lij Eyassu was being deposed and Negest Zewditu being 

crowned Empress, before Haileselassie consolidated his grip on the government. Tigray was being governed by 

Dejazmach Gebreselassie at that time, and his son, Dejazmach Tekle-Haimanot, was the ruler of Adwa. Once 

Haileselassie's position as the Crown Regent was secured, he passed a proclamation that no death sentence could 

be carried out without his knowledge and express permission. 

    That proclamation saved the neck of my great grandfather, Haleka Tewolde Medhin Gebru, from a certain death 

by hanging. The execution was stayed. Some five years later, Haileselassie reviewed, and dismissed the case. He 

also gave his permission for my great grandfather to continue teaching kids. Soon, my great grandfather was 

transferred with his students into the newly opened Queen Sheba Elementary School. He lived into his mid 

nineties. When I was a child, I used to sleep on an agoza on the floor in his bedroom, and because of his weak 

https://www.facebook.com/Dagim.Wuldet1?__tn__=%2CdC-R-R&eid=ARAbZcWw3gm2WVmE0hB9gxu4gsGtW2BoH26PxinavD_v1ya7ORyZBcMVJEc_rqGxCph1gKH2dP3irocT&hc_ref=ARQo08gnBiyj_8b_rTE9wCG9A-KFZMI14IKKKy6YHebuswMfEPPjb41EGaqL6nzpT_k&fref=nf
https://www.facebook.com/Dagim.Wuldet1/posts/342696729268358

eyesight, I used to read him sections from various books and from the Tigrinia Bible of his own translation. He 

died some forty years ago, and I must have been twelve years old at the time, but I remember everything as if it 

was yesterday." 

   ብተወሳኺ’ውን።ኣዳልዊ እዚ ጽሑፍ’ዚ፣ኣብ ጉዳይ ታሪኽ ሕይወት ሥነ ጥበበኛ ኢያሱ በርሀ፡ቅድሚ ሎሚ (3 ዓመት ኣቢሉ ዝገብር)-

ነዚ ዝስዕብ ቁንጫብ ሓሳብ ጠቂሱ ምንባሩ ዝዝከር’ዩ። 

 

“’ኢያሱ በርሀ፡ታሪከኛን ዓቢይ ከያንን’ዩ።ኣብ ታሪኽ እውን እምብዛ ዝግደስን ኣብ ስነ ቃል ሓያል መጽናዕቲ ይገብር ምንባሩ ካብ ቀረባ 

ሰበየን ካብ ባዕሉን ሰሚዐ እፈልጥ ኢየ።እዚ ድማ ኣገናዕ የብሎ ኢዩ።ዋላ እኳ ኣብ ጉዳይ ሃለቃ ተወልደመድህን ገብሩ፡ኣብ ጉዳይ 

ፈደረሽን ኢትዮጵያን ኤርትራን ኣድሂቦም(ነታ ኣብ ሓንቲ ጋዜጣ ዝነበረ ስእላዊ መግለጺ ኤርትራን ኢትዮጵያን ኣተኲሮም) 

ዝተዛረብዎ፡ብጌጋ ርድኢት ናብ ሕዝቢ ኣብ መድረኽ ዋሽንግተን ዝነበረ ባህላዊ ምርዒት፡ክዛረብ ከሎ ተቃልሖ ማለት ኢዩ።”-ኣብራሃም 

ብ. 

 

   ኣብ መወዳእታ ድማ-“ካብ ዘንበብኲዎ”-ብዝብል ሰሎሞን ኣማኑኤል ዝተብሃለ ግዱስ ወከፍ፡ኣብ ገጻት ማሕበራዊ መራኽቦኡ፡ናብ 

ኣንበብቱ ዝጸሓፎ ድማ ስም ሃለቃ ተወለደመድህን ገብሩን ከፊላዊ ዕማማቶን ኣድሂቡ፡ንጽሑፍ መምህር ትዃቦ ኣረስዕ ምርኩስ 

ብምግባር ኸኣ’ዩ ጽሒፉ ዝነበረ።ኣነ ድማ ኣድላይነቱ ወሳንን ቀላስን ኢዩ ብምባል ንዂሉ ናባኹም ዘቕርቦ ምህላወይ ክሕብር እፈቱ። 

‘ኪእረም ዚግባእ ጌጋታት’-ኣብ “መልእኽቲ ሰላም”-ብነሓሰ ፩፱፻፸፯ ዓ/ም-1985 ዓ/ም ዝወጸ ጽሑፍ። 

   እምበኣር ነዚ ኣብ ላዕሊ ዝኣመትናዮ ኣመጻጽኣ ትግርኛ መእተዊ ጌርና፣ነቲ ኣብ ጽሕፈትና እንገብሮ ሐደ- ክልተ ጌጋታት ኣለሊና 

ምኽንያቅት ጌጋኡ ድማ ክንሕብር እንተ ፈተንና ነዚ ሕጂ ዘሎ ወለዶ ምጠቐመ ደኾን ንብል።ብጀካ’ዚ እውን፣ ቃል ወንጌል ዚዝርጋሕ 

ኣውራ ብጽሑፍ ካብ ኰነ፣እምበኣር ነቲ እንጽሕፎ ቋንቋ ጽፉፍን ልዙብን ኪኸውን ይግብኦ። 

1-ስም ሰብ ኰነ ስም ዓዲ ኪጸሓፍ ከሎ ኣሰዃዅዓ ፊደላቱ እተጋገየ ኰይኑ እንረኽቦ ሓያሎ ኣሎ።እዚ ጌጋታት እዚ ኣብ ጽሑፋት ቤተ 

ክርስትያንና ከይተረፈ ይኣቱ ምህላዉ ነቶም ብዕድመ ዝደፋእና ኣቦታት ከየጕሃየና ኣይተረፈን።ንኣብነት ዚዀናና ገለ ሒደት ስማት 

ክንጠቅስ፥ 

ግጉይ        እሩም 

ሂወት       ህይወት 

ሓጎስ       ሓጐስ 

ሕሪቲ      ሕርይቲ 

መስፉን     መስፍን 

ኢሳቅ       ኢስሃቅ፣ይስሃቅ 

የሴፍ       የስየፍ፣ዮስየፍ ዮሴፍ 

የውሃንስ    የውሓንስ 

ያሃንስ      ዮውሃንስ፣ዮሃንስ 

ያቆብ       ያእቆብ 

ዙፋን       ዝፋን 

ዶግዓሊ     ዶጋሊ፣ተድዓሊ 

ፊሊቆስ     ፊሊጶስ 

2-“ኮ-ኰ”፣ “ቀ-ቈ”፣ “ገ-ጐ”፣ 

  እዘን ፊደላት እዚኤን ደሃየን ዚቀራረብ ስለ ዝዀነ ኣብ ጽሑፍ ተደባሊቐን ንረኽበን ኢና።ንኣብነት ሓንሳእ ኮነ ንጽሕፍ፣እንሓንሳእ 

ከኣ ኰነ።ኣብ ገሊኡ ቆጸረ ንብል፣ኣብ ገሊኡ ድማ ቈጸረ።ከምኡ’ውን ጐደለ ክንብል ንጸንሕ እሞ ኣብ ካልእ ጽሑፍና ኸኣ ጎደለ 

ንጽሕፎ። ኣየናይ ደኣ እዩ እቲ እሩም፧ 

 

   እምበኣር እስከ በብሓደ ንርኣየን፥ኮነ፣እቲ እሩም ኣጸሓሕፋ ኰነ እዩ።ኣብ መጽሓፍ ቅዱስ እውን ከምኡ እዩ ዘሎ።ኰነ ካብ ከወነ 

ዝመጸት እያ።ደሃይ ኰ ድማ ብከን ወን ዝቘመት እያ።እቲ ግሳዊ ስም (Verbal Noun) ናይ ኰነ ምዃን እዩ።ከምኡ ካብ ኰነ እምበኣር 

ብዓዲ ኰ ክትጸሓፍ ይግባእ።እቲ ግቡእ ኮነ እዩ እንተ ደኣ ኢልና ግና እቲ ካብ ኮነ ዝወጸ ግሳዊ ስም ምኻን ምተባህለ ነይሩ።እዚ ኸኣ 

ኣበሃህላና ኣይኰነን። 

 

ቆጸረ፣ቈጸረ እያ እትጸሓፍ።ካብኣ ዝወፈራ ቃላት’ውን ምቝጻር፣ኣቃጸረ፣ኣቝጸረ፣ዚብላ ንረክብ።ቆጸረ እንተ እትኸውን ግና 

ዝቕጻር፣ኣቃጸረ፣ኣቕጸረ፣ምበልና እሞ ጌጋ ምጸሓፍና።  

 

ጎደለ፣እቲ እሩም ኣጸሓሕፋኣ ጐደለ እዩ።ካብኣ ዝመጻ ቃላት ከኣ ኣጓድላ፣ኪጓደል፣ዚብላ ንረክብ።ካብ ጎደለ ግና ኣጋድላ፣ኪጋደል፣ምመጸ። 

https://www.facebook.com/hashtag/%E1%8A%A2%E1%8B%AB%E1%88%B1?source=feed_text&epa=HASHTAG

3-ከይተፈለጠና እንገብሮ ካልእ ጌጋ ድማ እቲ ኣብ መንጎ እጽሕፍ፣ይጽሕፍ፣ዘሎ ምትሕንፋጽ እዩ።እቲ ሕጊ ስዋስው ከምዚ እዩ፥ 

 

ቀዳማይ ኣካል (አነ)፣ብእ ይጅምር፣አነ እጽሕፍ፣ 

ሳልሳይ ኣካል (ንሱ)፣ብይ ይጅምር፣ንሱ ይጽሕፍ። 

ነዚ ሕጊ እዚ ተኸቲልና፣ከነስተብህሎ ዚግባእ ኣረባብሓ እዚ ዚስዕብ እዩ፥ 

አነ-እጽሕፍ፣ክጽሕፍ፣ዝጽሕፍ፣እጽሓፍ፣ከጽሕፍ፣ኤጽሕፍ፣ዘጽሕፍ። 

ንሱ-ይጽሕፍ፣ኪጽሕፍ፣ዚጽሕፍ፣ይጽሓፍ፣ኬጽሕፍ፣የጽሕፍ፣ዜጽሕፍ። 

ምኽንያቱ ኸኣ፣ 

አነ - ክጽሕፍ፣ክ(እ)ጽሕፍ - እ ብ ክ ተዋሒጣ ትተርፍ። 

ንሱ - ኪጽሕፍ፣ ክ(ይ)ጽሕፍ - ክ ንይ ውሒጣ ኪ ትኸውን። 

አነ - ዝጽሕፍ፣ዝ(እ)ጽሕፍ - እ ብ ዝ ተዋሒጣ ትተርፍ። 

ንሱ - ዚጽሕፍ፣ዝ(ይ)ጽሕፍ - ዝ ን ይ ውሒጣ ዚ ትኸውን። 

አነ - እጽሓፍ፣ቀዳማይ ኣካል ኩሉ ሳዕ ብ እ ስለ ዚጅምር። 

ንሱ - ይጽሓፍ፣ሳልሳይ ኣካል ኩሉ ሳዕ ብ ይ ስለ ዚጅምር። 

አነ - ከጽሕፍ፣ከ(ኤ)ጽሕፍ - ኤ ብ ከ ተዋሒጣ ትተርፍ። 

ንሱ - ኬጽሕፍ፣ከ(የ)ጽሕፍ - ከ ን የ ውሒጣ ኬ ትኸውን። 

አነ - ኤጽሕፍ፣ቀዳማይ ኣካል ኩሉ ሳዕ ብ እ ስለ ዚጅምር። 

ንሱ -የጽሕፍ፣ሳልሳይ ኣካል ኩሉ ሳዕ ብ ይ ወይ ብየ ስለ ዚጅምር። 

አነ - ዘጽሕፍ፣ዘ(ኤ)ጽሕፍ፣ ኤ ብ ዘ ተዋሒጣ ትተርፍ። 

ንሱ - ዜጽሕፍ፣ዘ(የ)ጽሕፍ፣ ዘ ን የ ውሒጣ ዜ ትኸውን። 

4-ብዛዕባ እተጻሕፈ፣ዝተጻሕፈ፣እንተ ተዛረብና’ውን ንነበብቲ፣ምናዳ’ኳ ንመንእሰያት ምጠቐመ። 

 

   እቶም ዝጠቐስናዮም ተርጐምቲ ምጽሓፍ ቅዱስ፣እተጻሕፈ፣እተገብረ፣እተባህለ፣እተወገደ፣ኢሎም ይጽሕፍዎ ነበሩ እምበር ከምዚ ሎሚ 

ዚጽሓፍ ዘሎ ዝተጻሕፈ፣ዝተባህለ፣ኣይኰነን።ምኽንያቱ ድማ እታ ግሲ ገቢር (active) እንተዀነት፣ማለት ከም ጸሓፈ፣ “ዝ” 

ትኣቱ።ዝጸሓፈ ኸኣ ትኸውን።ተገብሮ (passive) እንተዀነት ግና፣ ከም ተጻሕፈ፣“እ” ትኣቱ ነበረት።ንመረድኢ፥ 

 

ግሲ ገቢር ተገብሮ 

በለ ዝበለ እተባህለ 

ጸሓፊ ዝጸሓፈ እተጻሕፈ 

ጠቐሰ ዝጠቐሰ እተጠቕሰ 

ዝተጻሕፈ፣ እተጻሕፈ፣ ምባል ካብ ምርሕሓቕ ዓድታት ዝመጸ እዩ።ኣብ ገሊኡ ወገናት ሃገር ብ “እ” ይጽሕፍዎ። ኣብ ገሊኡ ኸኣ ብ 

“ዝ” ይጽሕፍዎ እምበር መሰረታዊ ፍልልይ የብሉን ዝብል ሓሳብ እውን ኣሎ።ግናኸ ልምዲ ደኣ ነቲ ሕጊ ዓብሊልዎ እምበር ከምዚ 

ኣብ ላዕሊ ዝዘርዘርናዮ ፍልልይ ኣለዎ።እቶም ቅድም ዝበልናዮም ቅዱሳት ጽሑፋት ዝተርጐሙ ኣቦታት፣ካብ በበይኑ ወገናት ሃገር 

ዝመጹ ነበሩ። 

  እቶም ኣውራ ውሩያት ዝዀኑ ቀሺ ተወልደመድህን ገብረመድህን (ካብ ሓማሴን)፣ሃለቃ ተወልደመድህን ገብሩ (ካብ ዓድዋ)፣ቀሺ 

መዝገበ ወልዱ (ካብ ለጎ ጭዋ) ስለ ዝነበሩ ነቲ ኣብ ዓዓዶም ብልምዲ ዚበሃል ሓዲጎም፣ መልክዕ ስዋስው ዘለዎ ኣበሃህላ ተኸቲሎም 

እንሆ ጽሩይ ስነ-ጽሑፍ ገደፉልና።ስለዚ፡ ሕጂ’ውን “ዝ”ን “እ”ን ናብቲ ምዱብ ሰፈራተን ኪኣትዋ ይግባእ።” 

 

 

ብኣብርሃም ብርሃነ-(shamdenden@gmail.com) 

 
======================///////////////////////////================///////////////////////////////////// 

   ኣነ ብወገነይ፡ኣብ ጉዳይ ሃለቃ ተወልደመድህን ገብሩ ይኹን ኣብ ካልኦትን በተወሳኺ ኣብ ምምስራት ዘመናዊ ትምህርትን ዕዮ 

ምትርጓም መጽሓፍ ቅዱስ ናብ ቋንቋታት ሰሚቲስ ዝፈልጦን ክእረም ኣሎዎ ዝበልክዎ ኣብ ጊዜ ዝረኸብክዎ ክጽሕፍ ኢየ።ኣብ ሃለቃ 

ተወልደመድኅን ገብሩ ብመጀመርታ ክንላዘብን ኢሂን ምሂን ክንበሃሃል ተስፋ እገብር። 

   

 

   ሃለቃ ገዘሀኝ ኣፍላይ፡ሓደ ካብ መስረቲ ቤት ትምህርቲ ንግስተ ሳባን ቤት ትምህርቲ ዓቢይ ዓድን፡ኣብ 

ኲናት ማይ-ጨው ብሓርበኝነት ዝተጋደሉን ጥልያን ንኢትዮጵያ ክወራ ምኳኑ ኣብ ኣስመራ ምንቅስቓሳት 

ብዝረኣዩ፡ናብ ዝምልከቶም ኣካላት ሰፍ ዘይብል ዋጋ ኸፊሎም ዝሓበሩ ግዱስ ወከፍ ኢዮም።መታዓይይቲ ሃለቃ 

ተወልደመድህን ገብሩ እውን ምንባሮም ታሪኽ ዝምስኽሮ ጉዳይ ኢዩ። 

 

 

 

    

   እዛ ስእሊ ኣቦይ ጎበዜ ጎሹ 'ጎጎ'፡ኣብ ኮማ ኣትዮም ከለዉ ዝተወስደት ቅላዕ ስእሊ 

ኢያ።  

68 ዓመት ኣቢላ ገይራ ኣላ።ካብ መስረቲ ዘመናዊ ቤት ትምህርቲ ሓደ ኢዮም።መሸጢ 

መጽሓፍቲ ንፈለማ ዝኸፈቱ።ብርክት ዝበሉ ቋንቋታት ዝምለኩ 

ዝነበሩ፡ዘይሕለሉ ምሁር ምንባሮም ዛንታ ሕይወቶም ዝምስክሮ ኢዩ። 

ኣቦይ ጎበዜ ካብቶም ፊልማውያን ዘመናውያን ሙሁራት  

ምድረ-ሓበሻ ኢዮም። 

 

 

 

 

   ክቡር ኣቶ ባይሩ ዑቑቢት (ኣቦ ተድላ፡ኣብሓጎ ኣቶ ሕሩይ ተድላ ባይሩ) ኣብ ቋንቋ ትግርኛን ምትርጓም 

መጽሓፍ ቅዱስ እጃሞም ካብ ዝገበሩ ሓርበኛታት ሓደ ኢዮም። 

 

 ቀሺ እምባየ ህብትዝጊ ካብ ቶርጎምትን ኣረምቲ ቋንቋን ሓደ ኢዮም። 

 

 

ቀሺ ተወልደመድህን ገብረመድህ ዓቢይ ሊቅን ኣብ 

ምትርጓም መጽሃፍ ቅዱስ ደርማስ ኣበርክቶ ካብ 

ዝገበሩ ሓደ ኢዮም። 


